
ՇՐՋԱԲԵ

ՊԻՈՍ ԺԲ ՍՐԲԱԶԱՆ

Ս. ԿՈՒՍԻՆ

ՀՌՉԱԿՄԱՆ ԱՌԱՋԻՆ

Արգոյ Եղբայրներ, ողջոյն եւ
առաքելական օրհնութիւն

Լուսաշող փառքի պսակը՝ որով Աստ-

ուած պսակեց Կոյս Աստուածամօր ամենա-
մաքուր ճակատը շատ աւելի շողշողուն
կ՝երեւայ Մեզի, մինչ կը վերակոչենք այն

օրը՝ երբ հարիւր տարի առաջ, մեր երջան-
կայիշատակ նախորդը Պիոս Թ. շրջապատ-
ուած Կարդինալներու եւ Եպիսկոպոսներու
պատկառելի հոյլէ մը՝ յայտարարեց,
հռչակեց եւ անսխալ հեղինակութեամբ
հանդիսապէս սահմանեց թէ <<Աստուծմէ

յայտնուած է, եւ հետեւաբար ամէն հաւ
ւատացեալ պէտք է հաստատուն եւ ան-

դըրդուելի հաւատքով հաւատայ այն
վարդապետութեան՝ որ կ՝ուսուցանէ թէ
Երանուհի Մարիամ Կոյսը իր յղութեան
առաջին իսկ վայրկեանէն զերծ մնացած է
սկզբնական մեղքի ամէն արատէ, Ամենա-

կարող Աստուծոյ եզական շնորքով եւ աւ
ռանձնաշնորհութեամբ, ի տես Յիսուս
Քրիստոսի մարդկային ցեղի Փրկչին ար-
դիւնքներուն>>:

Բովանդակ Կաթողիկէութիւնը ցնծու-
թեամբ ընդունեցաւ Քահանայապետին
պատգամը, որուն երկար ատենէ ի վեր
անձկանօք կը սպասէր . եւ Ս. Կոյսին հան_

ԴԱՐԱԴԱՐՁԻՆ ԱՌԹԻՒ

դէպ հաւատացեալներու ջերմեռանդու-

թիւնը, որ բարձրագոյն աստիճանով մը կը
ծաղկեցնէ քրիստոնեաներու բարքերը,
վերազարթումով մը նոր կորով ստացաւ,
ինչպէս նաեւ նոր եռանդով զարգացան ու-
սումները՝ մեծագոյն յստակութեամբ
պատշաճ լոյսի տակ դնելով Աստուածաւ
մօր արժանապատուութիւնը եւ սրբու-

թիւնը:
Կը թուի թէ նոյնինքն Երանուհի Մա-

րիամ Կոյսը ուզեց հրաշքով հաստատել,

համօրէն Եկեղեցւոյ ծափերու մէջ, իր
աստուածային Որդւոյն երկրաւոր Փոխա-

նորդին տուած վճիռը: Արդարեւ դեռ չորս
տարի չէր անցեր երբ Ս: Կոյսը Պիրենեան
լեռներու ոտքին գտնուող Ֆրանսայի գիւ-
ղի մը մօտերը, Մասապիէլի քարայրին

մէջ երեւցաւ միամիտ եւ անմեղ աղջնակի

մը, երիտասարդ եւ քաղցրաբարոյ դիմաւ

գծով, հագած սպիտակ պարեգօտ, սպի-

տակ վերարկու եւ մէջքին կապած կապոյտ

գօտի մը: Աղջնակին՝ որ թախանձագին կը

հարցնէր անունը Անոր՝ որ հաճեր էր իրեն
երեւնալ՝ աչքերը երկինք բարձրացնելով
եւ քաղցր ժպիտով մը կը պատասխանէր.
<<Ես եմ Անարատ Յղութիւնը>>:

Դէպքը, բնականաբար, ուղիղ մեկնուեւ

ցաւ հաւատացեալներէն որոնք բարեպաշտ

ուխտագնացութեամբ աշխարհի ամէն

կողմէն խուռներամ դիմելով Լուրտի Քա-
րայրը՝ արծարծեցին իրենց հաւատքը,

հրահրեցին իրենց բարեպաշտութիւնը եւ

ջանացին. համաձայնեցնել իրենց կեանքը

քրիստոնէական պատուէրներուն. հոն,
յաճախ ընդունեցան նաեւ այնպիսի հը-

րաշքներ՝ որ ամէնուն հիացում պատճաւ

ռեցին եւ ցոյց տուին թէ միայն Կաթողիկէ

կրօնքը Աստուծմէ տրուած է եւ հաստատ-

ուած:
Ասիկա, ի հարկէ, լա՛ւ ըմբռնեցին

մասնաւորապէս Հռոմի Քահանայապետ-
ները որ հոգեւոր առանձնաշնորհներով եւ

իրենց առատաձեռն պարգեւներով ճոխա
ցուցին հոյակապ տաճարը որ քիչ տարի

վերջ կանգնած էր կղերին եւ ժողովուրդին
բարեպաշտութեան շնորհիւ:

Ա. և
Ստուգիւ յիշեալ Առաքելական թուղ-

թին մէջ, որով Մեր Նախորդը հաստա

տատեց թէ քրիստոնէական վարդապետու=

թեան այս կէտին բոլոր հաւատացեալները

հաստատուն եւ հաւատարիմ կերպով

պէտք էին հաւատալ՝ ուրիշ բան չըրաւ
եթէ ոչ հաւատարմաբար հաւաքել եւ իր
հեղինակութեամբ նուիրագործել սուրբ
Հայրերու եւ համօրէն Եկեղեցւոյ ձայնը

որ առաջին ժամանակներէն սկսեալ թեւաւ
ծած էր դարերու երկար ընթացքին:

Նախ եւ առաջ նմանօրինակ վարդապեւ
տութեան հիմը կը գտնուի Ս. Գրքին մէջ,

ուր ամէն բանի Արարիչ Աստուած, յետ
Ադամի ողբալի անկումին, փորձիչ եւ

պատրող օձին կ ուղղէ խօսքեր զորս շատ

մը Ս. Հայրեր, Եկեղեցւոյ վարդապետներ

եւ բազմաթիւ հեղինակաւոր մեկնաբաններ

Կոյս Աստուածամօր կը վերագրեն. <<Թրշ-

(1) Ծննդոց Գ. 15:
(2) Ղուկ. Ա. 28:

նամութիւն պիտի դնեմ քու եւ կնոջ մի-
ջեւ, քու եւ անոր զաւակներուն միջեւ>>(1):
Եթէ ուրեմն Երանուհի Մարիամ Կոյսը ու

եւ է վայրկեան զրկուած ըլլար աստուա
ծային շնորհքէն, որպէս թէ յղութեան աւ
տեն ապականած մեղքի արատէն, գոնէ
ա՛յն վայրկեանին, թէեւ շատ կարճ ժա-
մանակամիջոցին, տեղի ունեցած պիտի

չըլլար իր եւ օձին միջեւ այն մշտնջենա-

ւոր թշնամութիւնը՝ որու մասին կը խօս-
ուէր ամենահին աւանդութենէն սկսեալ
մինչեւ Անարատ Յղութեան հանդիսաւոր
որոշումը, այլ ընդհակառակն տեսակէտով
մը գերի եղած պիտի ըլլար:

Դարձեալ, որովհետեւ Ամենասուրբ
Կոյսը կողջունուի. <<լի շնորհքով>>(2) եւ
<<կիներու մէջ օրհնեալ>>(3), նման խօսքեր,
ինչպէս Կաթողիկէ աւանդութիւնը միշտ
լայտնած է, յստակօրէն կը ցուցնեն թէ

ասկէ առաջ երբեք չլսուած - այս եզա-
կան եւ հանդիսաւոր ողջոյնով Աստուա-
ծամայրը կը նշանակուի աթոռ բոլոր
աստուածային շնորհքներուն, զարդար-
ուած աստուածային Հոգւոյն բոլոր պար-
դեւներով, մանաւանդ թէ անոնց անսահ-
ման դանձը եւ անսպառ սնունդը, այնպէս

որ երբեք անէծքի տակ ինկած չէ>>(4):
ԵԿեղեցւոյ առաջին ժամանակներուն,

այս վարդապետութիւնը բաւական յստակ-..
օրէն եւ առանց հակառակութեան քարոզ-
ուեցաւ Ս. Հայրերէն, որոնք հաստատեւ

ցին թէ Երանուհի Կոյսն է, շուշան՝ փու-
շերու մէջ, երկիր բոլորովին մաքուր (ի
փշոց մեղաց), անարատ, միշտ օրհնեալ,
զերծ մեղքի ամէն արատէ, անփուտ
փայտ, միշտ ականակիտ աղբիւր, մէկ
հատիկ եւ միակ դուստր ոչ մահուան՝ այլ
կեանքի, շառաւիղ շնորհքի եւ ոչ բարկու-
թեան, ամբիծ, ամէն կերպով ամբիծ,
սուրբ եւ մեղքի ամէն արատէ շատ հեռու,

(3) Անդ, Ա. 42:
-(4)) Կոնդակ <<Անճառելին Աստուած>>:

աւելի գեղեցիկ քան գեղեցկութ-ււնը, ա-
ւելի սուրբ քան սրբութ-ւնն, միակ սուրբ,
սրբութեամբ ամէնքը գերազանցող բացի
Աստուծմէ, բնութեամբ աւելի գեղեցիկ,
աւելի շնորհալի եւ աւելի սուրբ քան նոյն-
ինքն քերոբէներն ու սերոբէները եւ հրեշ-
տակներու բոլոր գունդերը>>(5):

Երանուհի Մարիամ Կոյսին այս դրուաւ
տիքները պէտք եղածին պէս ուշի ուշով
խորհրդածելէ վերջ՝ ո՞վ պիտի համարձաւ
կէր տարակուսիլ թէ Նէ՝ որ հրեշտակնե-
րէն աւելի մաքուր եղաւ, եւ մաքուր ամէն
ատեն, մաքուր մնացած չըլլայ վայրկեան
մը իսկ մեղքի ամէն արատէ: Շատ իրաւ
Լացի կերպով, ուրեմն, Ս. Եփրեմ այս
խօսքերը կ՝ուղղէ աստուածային Որդւոյն.
<<Դու եւ քու մայրդ, դոււք միայն եր=
կուքդ, ստուգիւ, ամէն կերպով եւ ամ-
բողջապէս գեղեցիկ էք: Չկայ քու մէջդ,
ո՛վ Տէր, եւ ո՛չ ալ մօրդ մէջ որ եւ է
արատ>>(6): Այս խօսքերէն յայտնապէս կը
հետեւի թէ բոլոր սուրբերուն եւ սրբուհիւ
ներուն մէջ՝ մէկու համար միայն կարելի
է ըսել, երբ խօսքը որ եւ է մեղքի արատի
մասին է, թէ կարելի չէ եւ ոչ իսկ հարց
դնել այդ նկատմամբ՝ եւ նմանապէս, ոչ
մէկուն շնորհուած այս եզականագոյն ա-
ռանձնաշնորհը - Նէ ընդունեցաւ Աստուծ-
մէ՝ Աստուածամայրութեան պատիւին

բարձրանալու համար: Նման գերազանց
պաշաօն մը, որ հանդիսաւոր կերպով
ճանչցուեցաւ եւ վաւերացուեցաւ Նեստու
րականներու հերձուածին դէմ գումար-
ուած Եփեսոսի ժողովին մէջ(7), եւ որմէ
մեծագոյնը ոչինչ կրնայ ըլլալ, կը պա-
հանջէ աստուածային շնորհքի լիութիւնը
եւ ամէն մեղքէ մաքուր հոգի, վասնզի
ամէնէն բարձր արժանիքը եւ սրբութիւնը

հարկաւոր էր յետ Քրիստոսի սրբութեան:
Մանաւանդ թէ, աստուածամայրութեան
այն վսեմ պաշտօնէն իբր խորհրդա-

ւոր ականակիտ աղբիւրէ, կարծես ա
ռաջ կու գան բոլոր այն առանձնաշնորհ-
ները եւ բոլոր այն շնորհքները որ արտա-
կարգ կերպով ու չափով կը ղարդարեն
Անոր հոգին ու կեանքը: Ինչպէս լաւ կըըէ
Ագուինացին. <<Քանի որ Երանուհի Կոյսը
Աստուծոյ Մայր է, անսահման բարիէն՝ ՍՈՒՐԲ
որ ինքն Աստուած է՝ տեսակ մը անսահ-

մանութիւն կ՝առնէ>>(8): Եւ ականաւոր

դրող մըն ալ, միեւնոյն մտածութիւնը ըն-
դարձակելով՝ կը բացատըէ զայն հետեւ-

եալ խօսքերով. <<Երանուհի Կոյսը... Աս-

տուծոյ Մայրն է, անոր համար այնքան

մաքուր է եւ այնքան սուրբ՝ որ կարելի
չէ մեծագոյն մաքրութիւն ըմբռնել յետ
Աստուծոյ մաքրութեան>>(9):

Արդարեւ, եթէ մենք նիւթին մէջ խու
րանանք եւ մանաւանդ նկատի առնենք

հրաբորբոք եւ քաղցր սէրը՝ որով Աստ-

ուած ապահովապէս սիրեց ու կը սիրէ իր

Միածին Որդւոյն Մայրը՝ ի՞նչպէս կըր-
նանք տարակուսիլ թէ Նէ, նոյնիսկ ամե-
նակարճ րոպէ մը, ենթակայ եղած ըլլայ
մեղքի եւ զրկուած աստուածային շնորհ-
քէն: Աստուած կրնար, անշուշտ, ի տես

Փրկչին արժանիքներուն՝ զարդարել զԱ-
նիկա այս արտակարգ առանձնաշնորհով
չէ կարելի նոյնիսկ մտքէ անցընել հակաւ
ռակը: Պատշաճ էր որ իսկապէս Փրկչին
մայրը այնպէս ըլլար մեծագոյն չափով
արժանաւոր ըլլալու համար իրեն: Միւս
կողմէն արժանաւոր պիտի չըլլար՝ եթէ
սկզբնական մեղքով արատաւորուած ըլ-
լար, նոյնիսկ միայն յղութեան առաջին

(5)
(6)
(7)

թեան>>

Անդ:
Տաղք
Պիոս

Մծբինականք, հարկ. Bickell, 123.
ԺԱ. Շրջ. Թուղթ <<Լոյս ճշմարտու-

(8) Բովանդ. Աստծըն. Ա.
առ 4րդ:

(9) Կոռնելիոս Ալաբիտէ ի

հարց. 25,

Մատթ. Ա.

յօդ. 6

16:
(Հանուած

Ս. ԿՈՅՍԸ ԵՒ ՅԻՍՈՒՍ ՄԱՆՈՒԿԸ
1007).

հայկական գրչագիրներէ. Աւետարան Ադրիանուպոլսոյ թ. 887. Գր. տարի

վայրկեանին, գերի ըլլալով սատանային
տխուր տիրապետութեան: Չէ կարելի ը-
սել թէ ասով Քրիստոսի փրկագործու-

թիւնը նուազեցաւ, չտարածուելով Ադամի
բովանդակ սերունդին վրայ, եւ հետեւաւ
բար բան մը կը նուաղէր աստուածային
Փրկչին պաշտօնէն եւ արժանիքէն: Եթէ
ստուգիւ խոր կերպով եւ ուշադրութեամբ
նկատի առնենք իրողութիւնը, դիւրին է
տեսնել թէ ի՛նչպէս Քրիստոս ճշմարտաւ
պէս փրկած է իր աստուածային Մայրը
աւելի կատարեալ կերպով, զերծ պահ-
ուած ըլլալով Աստուծմէ մեղքի ամէն ժա-
ռանգական (արատէ, նախատեսութեամբ
Քրիստոսի արդիւնքներուն: Ուստի Յիսուս
Քրիստոսի անսահման արժանիքը եւ փըր-
կագործութեան տիեզերականութիւնը ո՛չ
կը մեղմանայ եւ ոչ կը նուազի նկատած
հարցը այս տեսակէտէն, մանաւանդ թէ
կաճի գերագոյն աստիճանով:

Հետեւաբար անարդար է քննադատու-
թիւնը եւ պարսաւը զոր ոչ սակաւ ուղղաւ
փառներ եւ բողոքականներ կ ընեն այս
պատճառով, նկատմամբ մեր ջերմեռան-
դութեան առ սուրբ Կոյսը, իբրեւ թէ բան

մը պակսեցնէինք մի միայն Աստուծոյ եւ
Յիսուս Քրիստոսի ընծայուած պաշտա-
մունքէն:

Ընդհակառակն ճշմարիտ է որ սէրը եւ
յարգանքը զոր մեր երկնաւոր Մօր կ ըն-
ծայենք, աներկբայօրէն ամբողջապէս կը
դառնայ աւելնալ իր աստուածային Որդ-
ւոյն փառքին վրայ, ո՛չ միայն անոր հաւ
մար որ բոլոր շնորհքները եւ պարգեւները,
նոյնիսկ գերազանցները, իրմէ կու գան
իբրեւ առաջին աղբիւրէ՝ այլ նաեւ անոր
համար որ <<որդիներու պարծանքը իրենց
ծնողներն են>>(0):

Ասոր համար Եկեղեցւոյ ամենահին ժա--
մանակներէն սկսեալ, վարդապետութեան
այս կէտը միշտ աւելի փայլեցաւ եւ միշտ

(10) Առակք ԺԷ, 6:

Բազմավէպ 1954

աւելի հաստատուեցաւ, ըլլա՛յ սրբաղան
հովիւներու, ըլլա՛յ հաւատացեալներու
համոզումին եւ հոգիին մէջ: Ասոր կը վը-
կայեն, ինչպէս ըսինք, սուրբ Հայրերու
գրութիւնները, ժողովները եւ Հռոմի Քա-
հանայապետներու գործերը. հուսկ կը վը-
կայեն ամենահին ծէսերը՝ որոնց դրքեւ
րուն մէջ, նոյնիսկ նորագոյններուն՝ այս
տօնը Ս. Հայրերէն մեզի աւանդուած կը
նկատուի: Դարձեալ, մինչեւ իսկ Արեւեւ
լեան բոլոր քրիստոնեայ հասարակութիւն-
ներուն մէջ, որոնք երկար ժամանակէ ի
վեր բաժնուած են Կաթողիկէ Եկեղեցւոյ
Միութենէն, չեն պլկկած ու չեն պակսիր
անոնք՝ որ նախապաչարումներով եւ հա-
կառակ կարծիքներով լեցուած ըլլալով
հանդերձ՝ ընդունած են այս վարդապեւ
տութիւնը եւ ամէն տարի կը կատարեն
Անարատ Կոյսին տօնը: Այս բանը պիտի

չըլլար անշուշտ՛, եթէ անոնք, հին ժա-
մանակներէ ի վեր, ստացած չըլլային այս
ճշմարտութիւնը, այսինքն նախ քան իրենց
բաժանումը միակ փարախէն:

Երբ արդէն դար մը կը լրանայ յորմէ-
հետէ երջանկայիշատակ Պիոս Թ. Քահաւ
նայապետը հանդիսաւոր՝ կերպով սահմա-
նեց Աստուածամօր Կոյսին այս եղական

առանձնաշնորհը - Մեզի հաճելի է համաւ
ռօտել եւ եղրակացնել մեր ըսելիքը այն

բառերով՝ որոնցմով նոյն Քահանայապեւ

տը կը հաստատէ թէ այդ վարդապետու=

թիւնը <<Հայրերու դատողութեամբ աւան-

դուած է Ս. Գրքին մէջ եւ մեզի փոխան-

ցուած միեւնոյն Հայրերու բազմաթիւ եւ
ծանրակշիռ վկայութիւններով, բացաւ
տրուած եւ հռչակուած պատկառելի հնու-

թեան շատ մը երեւելի յուշարձաններով,
հուսկ՝ առաջարկուած եւ հաստատուած

Եկեղեցւոյ ամենաբարձր եւ հեղինակաւոր
դատաստանով>>(11), այնպէս որ ոչինչ աւ
ւելի սիրելի եւ աւելի քաղցր է սրբազան

(11) <<Անճառելին Աստուած>> կոնդակով:

1954 Մայիս

հովիւներուն եւ բոլոր հաւատացեալնե-

րուն՝ քան եռանդով եւ սիրով պատուել,

յարգել, աղերսել եւ քարոզել Աստուածա-

մայր Կոյսը յղացեալ առանց սկզբնական

մեղքի>>(12):
Յետոյ, մեզի կը թուի թէ նման ամե-

նաթանկագին դոհար մը -, որով ճոխա=

ցաւ հարիւր տարի առաջ Երանուհի Մա-

րիամ Կոյսին թագը -, այսօր աւելի պայ-

ծառ լոյսով կը փայլի, քանի որ աստուա=

ծային նախախնամութեան կարգադրու=

դրութեամբ Մեզի վիճակուեցաւ երջանիկ

բախտը 1950-ի Յոբելինական տարւոյն

մէջ սահմանելու Օդոստափառ Աստուաւ

ծածնին երկինք վերափոխումը հոգիով եւ

մ արմնով: Կենդանի է դեռ Մեր մտքին մէջ

անոր քաղցր յիշատակը: Կրցանք այսպէս

համապատասխանել քրիստոնեայ ժողու

իղձերուն, որոնք մասնաւոր կեր=
վուրդին
պով արտայայտուեցան արդէն այն ատեն՝

երբ հանդիսաւոր կերպով սահմանուեցաւ

Ս. Կոյսին Անարատ Յղութիւնը: Այն աւ

տեն ստուգիւ, ինչպէս գրեցինք <<Առատա-

Աստուած>> Առաքելական թուղթին

մէջ
բաշխ

<<հաւատացեալներու սրտերը շարժեւ

ցան զօրաւորագոյն յոյսով մը թէ Ս. Կոյ-

սին մարմնով երկինք վերափոխման
գերաւ
վար-

դապետութիւնն եւս Եկեղեցական
շուտով պիտի

գոյն իշխանութեան կողմէն

որոշուէր>>(13): աւելի խոր
Մեզի կը թուի թէ այսպէս

հաւատա-
եւ աւելի ազդու կերպով բոլոր

ու սիրտը
ցեալները կրնան իրենց միտքն

Անարատ Յղու=
դարձնել Սուրբ Կոյսին -

ամենա-
թեան խորհուրդին: Արդարեւ,

խորհուրդները
սերտ աղերս մը այս երկու

Երկինք
իրարու կը զօդէ: Սուրբ Կոյսին

Վերափոխումը հանդիսաւոր կերպով հըու

չակուելով եւ պատշաճ լոյսի մէջ դրուե-

լով՝ (որ գրեթէ պսակը եւ լրումը կը կաղ-

(12) Անդ: հատոր ԼԵ-
(13) Գործք Առաքելական Աթոռոյ,

էջ 744:

մէ անոր միւս առանձնաչնորհում,ին) մե-
ծագոյն լիութեամբ եւ փայլով յայտնուե-
ցաւ ամենիմաստ ներդաշնակութիւնը
աստուածային այն ծրագրին՝ որով Աստ-
ուած ուղած է Ս. Կոյսը մաքուր պահել
սկզբնական մեղքի ամէն արատէ:

Ուստի, Սուրբ Կոյսին շնորհուած այս
մեծամեծ առանձնաշնորհներով թէ՛ իր եր-
կրաւոր պանդխտութեան արշալոյսը եւ

թէ՛ վերջալոյսը ամենապայծառ լոյսով
լուսաւորուեցան: Անոր հոգւոյն գերա-
զանց անմեղութեան - զերծ ամէն արատէ
- հրաշալի կերպով կը համապատասխանէ
կուսական մարմնին ամենամեծ փառաւու
րութիւնը : Եւ Նէ, ինչպէս որ միացած էր
իր Միածին Որդւոյն հետ, դժոխային օ-
ձին դէմ մղուած կռիւին՝ այսպէս ալ
մասնակից եղաւ Անոր փառաւոր յաղթա-
նակին, տարուած ընդդէմ մեղքին եւ ա-

նոր տխուր հետեւանքներուն:

Բ.

Հարկաւոր է, անշուշտ, որ յոբելինա-
կան այս տօնախմբութիւնը ո՛չ միայն
վերարծարծէ հոգիներու մէջ կաթողիկէ
հաւատքն ու վառ ջերմեռանդութիւնը Ս.
Կոյսին հանդէպ, այլ նաեւ խթան մ ըլլայ
կարելի եղածին չափ համաձայնեցնելու
քրիստոնեաներու վարքը Սուրբ Կոյսի
րինակին: Ինչպէս բոլոր մայրերը ամե-

նաքաղցր զգացումներ կ՝ունենան, երբ
նշմարեն թէ իրենց զաւակներու դէմքը,
քանի մը յատկանշական նմանութեամբ
կօրինակէ իրենց զեղեցկութիւնը՝ այս-
պէս ալ Մարիամ մեր ամենաքաղցր
Մայրը, չի կրնար աւելի մեծ փափաք եւ

ոչ ալ մեծագոյն ուրախութիւն ունենալ

քան վերարտադրուած տեսնել իր հ ոգւոյն

գիծերն ու առաքինութիւնները մտածու=

թիւններուն, խօսքերուն եւ գործերուն մէջ
անոնց՝ զորս ընդունեցաւ իբրեւ որդիներ

իր Միածնին խաչին ոտքը:
Բայց որպէսզի բարեպաշտութիւնը դաւ

տարկ խօսք մը չըլլայ, ոչ կեղծ պատկեր
կրօնքի, եւ ոչ ալ րոպէի մը տկար ու վաղ-
անցուկ զգացումը, այլ ըլլայ անկեղծ,
ճշմարիտ, եւ ազդու՝ պէտք է անտարա-
կոյս մեզ ամէնքս մղէ առաքինութեան
ըստ իւրաքանչիւր վիճակի: Ամէնէն առաջ
հարկ է որ ան մեզ ամէնքս առաջնորդէ
բարքերու անմեղութեան եւ անարատու-
թեան, որ կը փախչի եւ կը գարշի մեղքի
ամենափոքր արատէն անգամ, քանի որ կը
տօնախմբենք խորհուրդը Ամենասուրբ
Կոյսին, որուն յղութիւնը եղաւ անարատ
եւ զերծ ամէն սկզբնական մեղքէ:

Երանուհի Մարիամ Կոյսը, որ իր կեան-
քի բովանդակ ընթացքին - ըլլա՛յ ուրա-
խութեան մէջ, որով քաղցրօրէն ողողուեւ

ցաւ, ըլլա՛յ տառապանքի եւ դժնդակ ցա-
ւերուն մէջ, որոնցմով հանդիսացաւ Թա-
գուհի Մարտիրոսաց - երբեք չհեռացաւ
նոյնիսկ րոպէ մը իր աստուածային Որդ-
ւոյն պատուէրներէն՝ Մեզի կը թուի թէ
ամէնուս եւ իւրաքանչիւրիս կը կրկնէ այն
բառերը՝ զոր արտասանեց Կանա Գալի-
լիայի հարսանիքին մէջ, գրեթէ մատնա-
նշելով Յիսուս Քրիստոսը սեղանին ծա-
ռայող սպասաւորներուն. <<ինչ որ ըսէ
ձեզի՝ ըրէք>>(14):

Կարծես այսօր ամէնուս միեւնոյն
յորդորը կը կրկնէ, աւելի լայն իմաստով
մը, վասնզի բացարձակօրէն յայտնի է՝ որ
բոլոր չարիքներու արմատը -, որմէ այն-
քան ուժգին եւ անագորոյն կերպով կը
չարչարուին մարդիկ, կը տառապին ժու
ղովուրդներ եւ ազգեր -, գլխաւորապէս
ծնունդ կ՝առնեն այն իրողութենէն որ շա-
տեր <<թողած ջուրի կենդանի աղբիւրները,
ջրհորներ փորած են, ծակոտ ջրհորներ,
որ չեն կրնար ջուր պարունակել(15), եւ
հեռացած են Անկէ որ միակ <<ճանապարհն

է, ճշմարտութիւնը եւ կեանքը>>(16) : Եթէ

(14) Յովհ: Բ. 5:
(15) Երեմիա Բ. 13:
(16) Յովհան. ԺԴ. 6:

ուրեմն, մոլորած են, ուղիղ ճամբու վը-
րայ դառնալու են. եթէ մոլորութեան մա-
ռախուղը մտքերը պատեր է՝ առանց դան-
դաղելու պէտք է ցրուել զանոնք ճշմար-
տութեան լոյսով. եթէ այն մահը՝ որ ճըշ-
մարիտ մահ է, տիրացած է հոգիներուն՝
հարկ է կենդանի եւ աղդու փափաքով մօ-
տենալ կեանքին, այն երկնային կեանքին՝
որ վերջալոյս չունի, որովհետեւ Յիսուս
Քրիստոսէն ծագում կառնէ: Եթէ վստահ
եւ հաւատարիմ ոգիով հետեւինք իրեն այս
աքսորավայրին մէջ, ապահ ովաբար իրեն
հետ միասին պիտի վայելենք Երկնքի յա-
ւիտենական երանութիւնը:

Այս բանը կը սորվեցնէ եւ ասոր կը յար-
դորէ մեղ Երանուհի Մարիամ Կոյսը, մեր
ամենաքաղցր Մայրը, որ մեզ կը սիրէ
ճշմարիտ սիրով, ապահովապէս բոլոր
երկրաւոր մայրերէն աւելի: Ինչպէս լաւ
գիտենք, Յարգելի Եղբայրներ, այս յոր-
դորներուն եւ առ Քրիստոս դարձի հրա-
ւէրներուն եւ իր վարդապետութեան խըղ-
ճամիտ եւ ազդու կերպով համակերպելուն
մեծ պէտք ունին այսօրուան մարդիկը.
այնպիսի ժամանակի մէջ ենք, ուր շատեր

կը ջանան հոգիներէն արմատախիլ ընել
Քրիստոսի հաւատքը, կա՛մ դիմակաւոր
եւ ճարպիկ նենգութեամբ, կամ նաեւ քա-
րոզչութեամբ մը եւ յայտնի ու յամառ
փառաբանութեամբ մը իրենց մոլորու=
թիւններուն, ծաւալելով զանոնք այնպիսի

լրբութեամբ որ կարծես փառքն ըլլային
յառաջդիմութեան եւ փայլին ներկայ դա-
րուս: Երբ անգամ մը մէկդի թողուի մեր

սուրբ հաւատքը, ուրացուի աստուածային

կամքը՝ որ կը վարձատըէ բարին ու կը
պատժէ չարը, յայտնի է թէ օրէնքները
գրեթէ բանի չեն ծառայեր, գրեթէ ոչինչի
կը վերածուի հասարակաց իշխանութիւ-
նը: Մարդիկ, հետեւաբար, այս ստապաւ
տիր վարդապետութիւններով կորսնցնելով

յոյսը եւ անմահական բարիքներու ակըն-
կալութիւնը՝ բնական է որ անկարդ

կերպով երկրաւոր բարիքներ փնտռեն,

անյագօրէն ցանկան ուրիշներու ունե-

ցածին, եւ երբեմն ալ, երբ առիթը
եւ կարելիութիւնը ներկայանայ՝ տիւ

րանան անոնց նոյնիսկ բռնութեամբ:

Ասկէ առաջ կու դան ատելութիւն-

ներ, նախանձ, մրցակցութիւններ, եւ

քաղաքացիներու միջեւ երկսլառակու-

թիւններ, ասկէ կը ծնի հասարակաց եւ

առանձնական կեանքի խանդարումը եւ

աստիճանաբար կը խախտին պետութեան

այն հիմերը, ղոր շատ դժուարութեամբ

կարելի կ ըլլայ քաղաքական օրէնքներու

եւ կառավարողներու հեղինակութեամբ

վեր բռնել ու զօրացնել: Հուսկ ասկէ աւ

ռաջ կու գայ բարքերու ընդհանուր ան-

կումը անբարոյ տեսարաններու, գրքերու,

լրագիրներու եւ անթիւ ոճիրներու պատ-

ճառով: մէջ պեւ
Չենք ժխտեր որ այս մարզին

կրնար
տական իշխանութիւնը շատ բան
ընել, սակայն այսքան մեծ թշուառութեան

մը բուժումը ուրիշ աւելի խորունկ դար-
մանի մէջ փնտռելու է: Հարկ է օգնու=

թեան կանչել մարդկային ուժէն գերաւ
հոգիւ

զանցօրէն բարձր զօրութիւն մը, որ

ներու մէջ թափանցէ ու զանոնք վերանու

րոգէ աստուածային շնորհքով, իր
ժանդակութեամբ լաւագոյնի վերածելով

զանոնք
Այն ատեն միայն կարելի պիտի ըլլայ

յուսալ որ ամենուրեք ծաղկի քրիստոնէաւ

կան կեանքը, որ ճշմարիտ սկզբունքները՝

որոնց վրայ կը հիմնուի ընկերութիւնը՝

հնարաւոր եղած չափով ամրապնդուին,

որ ընկերային զանաղան դասակարգերու

միջեւ փոխադարձ տեղի ունենայ ուղիղ

եւ անկեղծ գնահատում մը, միացած ար=

դարութեան եւ սիրոյ հետ, եւ որ, միան-

գամ ընդմիշտ լռեն ատելութիւնները, ու

րոնց կայծերը խայծ կու տան նորանոր

թշուառութիւններու եւ շատ յաճախ դառ-
նացած հոգիները կը մղեն արիւնհեղու-

մեղմանալով ութեան. եւ վերջապէս
հանդ արտելով հակառ ակութիւնները՝ որ

կը յուղուին ընկերութեան բարձր ու ցած
դասակարգերու միջեւ՝ անկողմնակալու,
թեամբ լուծուին եւ ներդաշնակօրէն իրա-
րու հետ ապրին երկու կողմերու արդար
իրաւունքները փոխադարձ հաւանու=
թեամբ եւ պատշաճ յարգանքով հասարա=
կաց օգտին համար:

Ասիկա, անտարակոյս, հիմնովին եւ
ամուր կերպով կարելի կ լլլայ միայն
քրիստոնէական բարոյականի ուսուց--
մամբ -, միայն թէ իրապէս գործադըր-
ուի -, որուն գործօն եւ պտղաբեր պահ-
պանութեան կը մղէ զամէնքս Կուսա-
մայրը:

Պատշաճօրէն նկատի ունենալով այս
բաները, Յարգելի Եղբայրներ, ներկայ
Շրջաբերական թուղթով կը հրաւիրենք
ձեզ ամէնքդ եւ իւրաքանչիւրդ առանձին
այնպէս մ ընել՝ որ ձեր պաշտօնին համա-
ձայն, ձեզի յանձնուած կղերին ու ժ ողու
վուրդին ուղղէք յորդոր մը Մարիամի
Տարւոյն տօնախմբութեան, ղոր բոլոր եր-
կիրներու համար բացուած կը յայտարաւ
րենք, սկսեալ առաջիկայ Դեկտեմբեր աւ
միսէն մինչեւ յաջորդ տարւոյն նոյն աւ
միսը, այսինքն առաջին հարիւրամեակի
լրանալուն, երբ Աստուածամայր Կոյսը
փայլեցաւ նոր գոհարով մը քրիստոնեայ
Ժողովուրդի ծափերու մէջ, ինչպէս ը-
սինք, Մեր անմահյիշատակ Ն ախորդին
Պիոս Թ.ի վճիռ ով եւ հանդիսաւոր հաս-
տատութեամբ անոր Անարա՝տ Յղութեան:

Լիովին կը յուսանք որ այս Մարեմական
տօնախմբութիւնը կարենայ տալ այն աւ
մենաբաղձալի եւ փրկաւէտ պտուղները՝
որուն ամէնքս ալ անձկանօք կը սպասենք:
Աւելի դիւրին եւ աւելի ազդու կերպով նը-
պատակին հասնելու համար, կը փափա--

քինք որ ամէն թեմի մէջ, այս նիւթին
շուրջ յարմար ճառեր խօսուին եւ բանա-
խօսութիւններ կատարուին, աւելի լաւ
կերպով լուսաւորելու համար մտքերը,
նկատմամբ քրիստոնէական վարդապեւ
տութեան այս կէտին, որպէսզի ողու

վուրդին հաւատքը աճի եւ ամէն օր ա-
ւելի բորբոքի ջերմեռանդութիւնը Ս. Կոյւ
սին հանդէպ, եւ ամէնքը գործօն կամքով
քալեն մեր Երկնաւոր Մօր հետքերու վը-
րայէն:

Եւ որովհետեւ բոլոր քաղաքներուն,
դիւղաքաղաքներու եւ դիւղերու մէջ,
մէն տեղ՝ ուր քրիստոնէութիւնը կը ծաղ-
կի, կայ միշտ մատուռ մը կամ գոնէ խու
րան մը, ուր կը փայլի Երանուհի Մարիամ
Կոյսին պատկերը, ցուցադրուած քրիստու
նեայ ժողովուրդի յարգանքին, կը փա-
փաքինք, Յարգելի Եղբայրներ, որ հոն

երթան հաւատացեալները կարելի եղածին
չափ յաճախ, եւ միասիրտ ու միաձայն
հ ասարակաց աղօթքներ բարձրացնեն առ

մեր ամենաքաղցր Մայրը:
Իսկ ուր կայ տաճար մը, որուն մէջ Ս.

Կոյսը առաւելապէս յարգուած է, - ինչ
որ գրեթէ ամէն թեմի մէջ գոյութիւն ու-
նի -, տարուան որոշեալ օրերուն, բարեւ

պաշտ ուխտաւորներու բազմութիւններ
դիմեն հոն առ Ամենասուրբ Կոյսը, միաւ
բան հաւատքի ու սիրոյ հրապարակային
հանդիսաւոր ցոյցերով: Այս բանը, ան-

տարակոյս, պիտի ընեն մասնաւորապէս
Լուրտի Քարայրին մէջ՝ ուր Անարատ Կոյ-

սը յարգուած է այնքան ջերմ բարեպաշ-
տութեամբ:

Բայց թող իր օրինակով գլուխ անցնի

ամէնուն յաւիտենական քաղաքն Հռոմ,
որ քրիստոնէական առաջին ժամանակնե-
րէն սկսեալ յատուկ պաշտամունք ունեւ
ցած է Երկնաւոր Մօր եւ իր սեփական

Պաշտպանին հանդէպ: Ինչպէս ծանօթ է,
հոս բազմաթիւ եկեղեցիներ կան, որոնց

մէջ Հռոմայեցիներու բարեպաշտութեան
ցուցադրուած է Ս. Կոյսը, բայց այդ աւ
մէնը կը գերազանցէ անտարակոյս Լիբե-
րական Մայր S աճարը ուր կը փայլի
տակաւին խճանակարը մեր երջանկաւ
յիշատակ Նախորդին, Սիքստոս Գ.ի,
հոյակապ յուշարձանը Ս. Կոյս Մարիամի
աստուածային մայրութեան, եւ ուր բա-

րութեամբ մը կը ժպտի պատկերը <<Փրկու-
թեան հռոմէական ժողովուրդին>>: Հոն,
մասնաւորապէս թող վաղեն քաղաքացինե-

րը աղօթելու, եւ այն նուիրական պատկեւ
րին առջեւ բարձրացնեն ամէնքը իրենց իղ-
ձերը, խնդրելով ամէն բանէ աւելի որ
Քաղաքը՝ կեդրոն Կաթողիկէ աշխարհին՝
ըլլա՛յ նաեւ ամէնուն վարդապետ հաւատ-
քի, բարեպաշտութեան եւ սրբութեան:
<< Ձեզի, արդարեւ, կ՝ուղղենք մեր - կոչը,
ղաւակներ Հռոմի, մեր երջանկայիշատակ
Նախորդին՝ Մեծն Լեւոնի խօսքերը կրկնեւ
լով. թէեւ երկրիս վրայ սփռուած բոլոր
եկեղեցիները պէտք են ծաղկիլ ամէն տե-
սակ առաքինութիւններով, սակայն ձեղի

կ՝իյնայ բարեպաշտութեամբ գերաղանցել

բոլոր ժողովուրդները, ձեզի՝ որ հիմնը-
Լած առաքելական ժայռին խարսխին վը-
րայ, փրկուեցաք միւսներուն հետ Տէր
մեր Յիսուս Քրիստոսէն, բայց ունեցաք
նախամեծարութիւնը հրահանգուած ըլ-
լալու Պետրոս Առաքեալէն>>(17):

Ամէնքն ալ ներկայ պայմաններու մէջ
շատ շնորհքներ պէտք են խնդրել Սուրբ

Կոյսին օգնութենէն, պաշտպանութենէն
եւ միջնորդական զօրութենէն: Ամէն բանէ

առաջ խնդրելու են -, ինչպէս ըսինք

որ իրենց վարքը աստուածային շնորհքի
օժանդակութեամբ՝ միշտ աւելի համաւ
ձայն ըլլայ քրիստոնէական վարդապե-

տութեան, որովհետեւ հաւատքը առանց

գործի մեռած է(18), վասնզի ոչ ոք կրնայ

հասարակաց բարիքին համար լաւ գործ մը

ընել, եթէ նախ ինքը չփայլի ուրիշներուն

առջեւ իբրեւ բարի օրինակ առաքինու-

թեան:
Թախանձագին խնդրելու են որ վեհ-

անձն եւ յանդուգն երիտասարդութիւնը

աճի առողջ եւ մաքուր, չթողու որ իր սե-

փական հասակին գեղեցիկ ծաղիկը վա-

(17) Ճառ Գ. 14. Մինյը. Հարք լատ. ԾԴ, 147-8:

(18) Յակոբոս Բ. 20:

1954

րակուի դարուս ապականած մթնոլորտէն
եւ ախտերու մէջ թառամի, որ գիտնայ

ուղղամիտ կամքով կառավարել անկարգ

հակումները եւ վառվռուն համարձակու=

թիւնը, եւ փախչելով ամէն որոգայթէ,

չտայ ինքզինքը չար եւ վնասակար բանե-

րու, այլ բարձրացնէ սիրտը այն ամէն բա-
նի՝ որ գեղեցիկ է, սուրբ է, սիրելի եւ

գերազանց:
Հասարակաց աղօթքով խնդրելու են որ

առնական եւ հասուն հասակը բոլոր միւս

հասակներէն զանազանուի պարկեշտու=

թեամբ եւ քրիստոնէական արիութեամբ,

որ ընտանեկան յարկը փայլի անարատ հաւ

ւատարմութեամբ, ծաղկի զաւակներու

առողջ եւ կրօնական դաստիարակու=

թեամբ եւ ամրանայ համերաշխութեամբ

եւ փոխադարձ օգնութեամբ:
Հուսկ աղերսելու են, որ ծերունիները

հրճուին բարի կեանքի մը պտուղներով,

այնպէս որ իրենց կեանքի վախճանին մեր-

ձենալով՝ բանէ մը չվախնան, խղճի խայ-

թով կամ տագնապով չտառապին, եւ ոչ

ալ շիկնելու ու, եւ է պատճառ ունենան,

այլ մանաւանդ հաստատուն կերպով յու=
սան փութով ստանալու իրենց երկար վաս-

տակներուն վարձատրութիւնը:
Վերջապէս խնդրելու են աղօթքով Աստ-

ուածամօրմէն, հաց՝ անօթիներու հաւ

մար, արդարութիւն՝ հարստահարեալնե-

րու համար, հայրենիք՝ գաղթականներու
եւ աքսորականներու համար, հիւրընկալ

տուն մը՝ տնագուրկներու համար, օրիւ

նաւոր աղատութիւն անոնց համար՝ որ

անարդար կերպով նետուած են բանտ կամ

արգելավայրերու մէջ, ամենաբաղձալի

վերադարձ անոնց՝ որ տակաւին գերի են,

հակառակ որ այնքան տարիներէ ի վեր
դադրած է պատերազմը, եւ հոգեպէս կը
հ առաչեն ու կը հեծեն: Անոնց համար որ

կոյր են մարմնով կամ հոգիով՝ խնդրելու
են պայծառ լոյսին ուրախութիւնը . եւ բու
լոր անոնց որ իրարմէ բաժնուած են աւ
տելութեամբ; նախանձով, երկպառակու-

թեամբ՝ եղբայրական սէր, հոգիներու
միութիւն եւ այն գործօն խաղաղութիւնը
որ հիմնուած է ճշմարտութեան՝ արդա
րութեան եւ բարեկամական յարաբերու=
թիւններու վրայ:

Առանձնայատուկ կերպով կը փափա-
քինք, Յարգելի Եղբայրներ, Մարեմական
Տարւոյն_մերձաւոր տօնախմբութեան առ-
թիւ առ Աստուած բարձրացած աղօթքնե-
րով, աղերսագին խնդրել, որ աստուածա-
յին, Փրկչին եւ մեր ամենաքաղցր Մօր
պաշտպանութեամբ Կաթողիկէ Եկեղեցին
վերջապէս կարենայ ամենուրեք վայլել
ազատութիւնը որ սեփական իրաւունքն է
եւ որ ինքը, ինչպէս պատմութիւնը կը
սորվեցնէ, գործածեց միշտ ի նպաստ ժու
ղովուրդներու եւ երբեք անոնց կործանու=
մին, միշտ ի նպաստ քաղաքացիներու,
ազգերու եւ ժողովուրդներու համերաշ-
խութեան, եւ ոչ երբեք հոգիները բաժնե-
լու:

Ամէնքը գիտեն թէ կարգ մը տեղեր ի՛նչ
տառապանքներու մէջ կապրի Եկեղեցին,
եւ ի՛նչ սուտերէ, զրպարտութիւններէ եւ
կողոպուտներէ կը չարչարուի. ամէնքը
գիտեն թէ կարգ մը երկիրներու մէջ
Եպիսկոպոսներ թշուառօրէն տեղահան
եղած են, առանց պատճառի բանտարկ-
ուած կամ այնպէս մը խափանուած որ չեն
կրնար ազատօրէն, ինչպէս պէտք է, իւ
րենց հովուական պաշտօնը կատարել.
հուսկ ամէնքը գիտեն թէ այն տեղերը կա-
րելի չէ սեփական դպրոց ունենալ, եւ ոչ
ալ կարելի է հրապարակաւ սորվեցնել,
պաշտպանել, ծաւալել քրիստոնէական
վարդապետութիւնը իր սկզբունքներուն
համաձայն: Այն յորդորները որ յա-
ճախ այս նկատմամբ առիթը ներկայանա=
լուն ձեզի ուղղած ենք, դարձեալ թախան--
ձագին կը կրկնենք ներկայ Շրջաբերական
Թուղթով, լի վստահութեամբ թէ Մարեւ

մական ներկայ Տարւոյն մէջ ամենուրեք

պաղատագին աղօթքներ պիտի բարձրա-
նան առ ամենազօր Աստուածամայր Կոյսը

եւ մեր քաղցր Մայրը, որպէսզի այն նուի-
րական իրաւունքները որ Եկեղեցւոյ յա-
տուկ են եւ զոր նոյնինքն աղատութեան եւ
քաղաքակրթութեան յարգանքը կը պա
հանջէ՝ յայտնապէս եւ անկեղծօրէն բու

լորէն ճանչցուին իբր մեծագոյն օդուտ
ամէնուն եւ աճումն հասարակաց համե-
րաշխութեան:

Մեր այս խօսքը որ եղբայրութեան ջերմ
զգացումէ մը թելադրուած է Մեզի՝ կը
փափաքինք որ հասնի ամէնէն առաջ աւ
նոնց որ լռելու բռնադատուած եւ շրջաւ
պատուած ամէն տեսակ դաւերէ՝ վշտա-
բեկ հոգիով կը տեսնեն իրենց քրիստոնեայ
հասարակութիւնը ցաւագնոտ, խռոված եւ
զուրկ մարդկային ամէն օգնութենէ : Նաեւ

այս Մեր ամենասիրելի Եղբայրները եւ

որդիները սերտօրէն միացած մեզի եւ
միւս հաւատացեալներու հետ կը դիմեն

հզօր պաշտպանութեան Աստուածամօր
Կոյսին եւ Մեր Մօր, որպէսզի միջնորդէ
առ Աստուածն ողորմութեանց եւ դթու-
թեանց(19), ստանալու համար երկնային
օգնութիւն եւ աստուածային Մխիթարու-

թիւններ: Մինչ աննուաճ հոգիով կը յա-
րատեւեն իրենց հայրերու հաւատքին մէջ՝
այս ծանր պարագաներուն, թող իրենց ը-
նեն մեղրածորան վարդապետին հետեւեալ

խօսքերը, իբրեւ քրիստոնէական արիու-

թեան նշանակ. Կանգուն պիտի մնանք եւ
եթէ հարկ ըլլայ մինչեւ մահ պիտի կըռ-
ուինք մեր Մօր (Եկեղեցւոյ) համար, մե-
զի թոյլ տրուած զէնքերով. ոչ վահաննեւ
րով եւ ոչ սուրերով, այլ առ Աստուած

ուղղուած աղօթքով եւ արցունքով(20):
Անոնք ալ որ մեզմէ բաժնուած են հին

հերձուածով եւ զոր մենք կը սիրենք հայ-
րական սիրով, կը հրաւիրենք որ միանան
հասարակաց աղօթքներուն եւ այս պաղա--
տանքներուն, որովհետեւ լաւ դիտենք թէ

1954

անոնք ալ մեծապէս կը յարգեն Քրիստոսի
Մայրը եւ կը տօնեն անոր Անարատ Յղու-
թիւնը:

Թող նոյնինքն Երանուհին Մարիամ Կոյ-

սը նայի այն բոլոր քրիստոնեաներուն, որ
գոնէ սիրոյ ղօդով միացած, պաղատադին

իրեն կը դարձնեն .աչքերնին, հոգինին,
աղօթքնին, հայցելով այն լոյսը որ դերբ-
նական պայծառութեամբ մը լուսաւորէ
մտքերը, եւ խնդրելով այն միութիւնը
որով հուսկ Եկեղեցին ըլլայ մէկ հօտ .եւ

մէկ հովիս(21):
Այս հասարակաց աղօթքներուն միացը--

նելու է ապաշխարութեան բարեպաշտ
դործեր: Աղօթքի սէրը, արդարեւ, այն-
պէս մը կ՝ընէ որ <<հոգին կը ղօրանայ, կը
պատրաստուի դժուարին գործերու, կը
բարձրանայ աստուածային բաներու: Ա-
պաշխարութիւնը կու տայ մեզի տիրապեւ
տել մեր անձին վրայ, յատկապէս մարմ-

նին՝ որ սկզբնական մեղքով մեծապէս աւ
պըստամբ է բանականութեան եւ աւետա-

րանական օրէնքներուն դէմ: Յայտնի է որ
այս առաքինութիւնները սերտօրէն իրարու
միացած են եւ փոխադարձաբար զիրար կը
բռնեն եւ միասնաբար միեւնոյն նպատաւ

կին կը ձկտին, այսինքն երկնքի համար

ծնած մարդը անջատել կորստական բա-
ներէ եւ բարձրացնել զայն գրեթէ Աստու-

ծոյ հետ երկնային տուրեւառի մը>>(22):
Մինչ տակաւին ժողովուրդներու եւ հու

գիներու մէջ փայլած չէ հաստատուն,

անկեղծ եւ անխռով խաղաղութիւն մը,
թող ջանան բոլոր հաւատացեալները ջեր-
մեռանդօրէն աղօթելով հասնիլ անոր ու

լիապէս ամրապնդել գայն, որպէսղի, ինչ--

պէս Երանուհի Կոյսը մեղի պարգեւեց

խաղաղութեան իշխանը(23), նոյն ինքը իր
պաշտպանութեամբ և խնամակալութեամը

իրարու միացնէ մարդերը բարեկամական

1954

համերաշխութեամբ. այն ատեն միայն
պիտի կարենան վայելել այդ կտոր մը
խաղաղ բարօրութիւնը, ղոր կարելի է
ձեռք ձգել կեանքի այս համառօտ ընթաց-
քին, երբ իրարու բաժնուած չըլլան
նախանձով, թշուառօրէն բղքտուած երկ-
պառակութիւններով, ո՛չ ալ սպառնալիք-
ներով եւ կեղծուպատիր ժողովներով վայ-
րագօրէն լարուած իրարու դէմ կռուելու,
այլ եղբայրօրէն միացած՝ փոխանակեն
իրարու համբոյրը այն խաղաղութեան, որ
<<անխռով ազատութիւնն>> է, եւ որ առաջ-
նորդութեամբ սիրոյ՝ քաղաքացիներու
զանազան դասակարգերէն եւ զանաղան

ողովուրդներէն ու ազգերէն կը ստեղծէ
միացեալ միակ ընտանիք մը համերաշխ,
ինչպէս որ պատշաճ է:

Աստուածային Փրկիչը, բարեխօսու-
թեամբ եւ միջնորդութեամբ իր ամենասի=
րելի Մօր, հաճի ամենալայն մխիթարաւ

(23) Եսայի Թ. 6:
(24) Կիկերոն, Փիլիպլ Բո 44:

ԼԷՈՆԱՐՏՈՅ տա ՎԻՆՉԻ, -
LEONARDO da VINOI. -

կան ձեւով լրման հասցնել Մեր այս ա=
մենաջերմ իղձերը, որոնց ինչպէս լիովին

կը յուսանք՝ պիտի համապատասխանեն
իղձերը ոչ միայն մեր բոլոր որդիներուն՝
այլ նաեւ անոնց որոնց սրտին մօտ են
քրիստոնէական քաղաքակրթութեան շաւ
հերը եւ ընկերային յառաջադիմութիւնը:

Թող ըլլայ դրաւական աստուածային
պարգեւներուն եւ վկայ մեր հայրական
սիրոյն՝ Առաքելական օրհնութիւնը՝ զոր
ձեզի ամէնուդ, Յարգելի Եղբայրներ, եւ
իւրաքանչիւրիդ առանձին, եւ ձեր խնամ--
քին յանձնուած կղերին ու հաւատացեալ-
ներուն կը շնորհենք սրտի զեղումով:

Տրուած Հո ոմ, Ս. Պետրոսի մօտ, Սեպ-
տեմբեր 8-ին, Ամենասուրբ Մարիամ Կոյ-
սին Ծննդեան տօնին, 1953-ին եւ մեր Քա-
հանայապետութեան ԺԵ տարին:

ՊԻՈՍ ԺԲ ՔԱՀԱՆԱՅԱՊԵՏ

Թրգմ. Գերպ. ՍՐԱՊԻՈՆ Վրդ. ՈՒԼՈՒՀՈՃԵԱՆ

Ընդհ. Աբբահայր Մխիթարեան Միաբանութեան

Աւետում (Ֆիրէնցէ, Ուֆֆիցի):
Lannonciation (Florence, Ufhzi).

(19) Բ. Կորնթ. Ա. 3:
(20) Ս. Բեռն. թուղթ

լատ. ՃՀԳ, 36, 387:
221, 3. Մինյը. Հարք

(21)
(22)

Սեպտ.

Յովհ. Ժ. 16:
Լեւոն ԺԳ. Շրջբր. Հոկտ. Ամսոյ ի 22
1891 - Գործ Լեւոնի ԺԳ. ԺԱ. էջ 312: ԲԱԶՄԱՎԷՊ 8

